
– Eg stuðli føroyingum í teirra rætti 
at vera føroyingar uttan ávirkan 
frá øðrum mentanum og trúðar­
bólkum.

Soleiðis segði tann høgravíð­
gongdi danin, Rasmus Paludan her í 
blaðnum í gjár. Maðurin, sum beint 
eftir fólkatingsvalið ætlar sær til 
Føroyar at stuðla føroyingum, sum 
ræðast muslimar.

Tað er ein kona í Havn, sum er so 
bangin fyri muslimum, at hon hev­
ur sent boð eftir hesum óvanliga 
víðgongda manni.

Vit hava ofta staðfest, at poli­
tikkur er løgin. Tað eru politikarar 
eisini viðhvørt. Men við hesum 
kunnu vit siga, at tað er veljarin so 
sannilga eisini.

Hvat er tað sum ger, at ein kona 
í Havn kemur dragsandi til Før­
oya við einum so víðgongdum og 
hatursfullum manni, sum eingin í 
donsku politisku skipanini vil hava 
nakað við at gera? Um tað skuldi 
gingið donsku stjórnarflokkunum 
eitt sindur frægari, enn valjara­
kanningar spáa, so verður tað júst 
Rasmus Paludan, sum tryggjar, at 
ein reyð stjórn kemur til valdið. 

Saman við hinum nýggja víð­
gongda høgraflokkinum, sum still­
ar upp í Danmark, Nye Borgerlige, 
kunnu Starm Kurs og Nye Borg­
erlige tilsamans fáa 8-10 tingsess­
ir í Fólkatinginum. Tað merkir, at 
stjórnarflokkarnir skulu vinna 
einar 15 tingsessir í mun til seinastu 

veljarakanning.
Eitt er, at bæði Vinstri flokkur­

in og Konservativi flokkur avvísa 
samstarv við hendan høgravíð­
gongda flokk. Men tað ger sjálvt 
Danski Fólkaflokkur. So her er ver­
uliga talan um ein persón og ein 
flokk, sum eingin í Fólkatinginum 
vil hava nakað sum helst við at 
gera. 

Hann er eisini beinleiðis orsøkin 
til fríggjaríið hjá forsætisráðharra­
num til danska Javnaðarflokkin 
um at skipa eina stjórn tvørtur um 
miðjuna í donskum politikki. Ein 
møguleiki, sum helst ikki kemur 
í eyga hesaferð, men sum saktans 
kann vísa seg sum alternativ í 
hesum valskeiðnum, um Mette 

Frederiksen fær trupulleikar at 
føra sín politikk saman við onkrum 
av reyðu flokkunum.

Tað nærmasta vit eru komin 
slíkum alternativum politikki í Før­
oyum, sum hevur til endamáls at 
halda ávísum átrúnaði niðri, var tá 

Jógvan Skorheim boðaði frá upp­
skoti um  burkaforboð í desember 
í 2017. Í mars í 2018 segði hann, at 
uppskotið fór at verða lagt fyri 
tingið. Men tað bleiv bara til snakk, 
og eingin frágreiðing er komin frá 
Sjálvstýrisflokkinum, hví hetta 
løgna mál ikki varð lagt fyri tingið. 
»Løgið mál« siga vit, tí enn er eingin 
kvinna sædd í burka ella niqab í 
Føroyum. 

Kanska sjálvstýrisuppskotið um 
»tóman tingsess« í onkrum føri er 
skilabetri enn politiska innihaldið?

Eitt sindur løgið at skapa 
trupulleikar sum ikki eru til

RASMUS PALUDAN:

– Sera nógvir føroyingar siga, at teir væl og virðiliga skilja, hví eg 

stríð ist fyri, at danir skulu sleppa at vera danir. Tí teir vilja eisini 

hava, at før oying ar skulu sleppa at vera føroyingar í frið. Tað sigur 

Rasmus Paludan, formaður í danska høgravíðgongda flokkinum 
s4-5

Mikudagsblaðið verður borið ókeypis til hvørt húsarhald í Føroyum!

ÓTTI SKAL VALDAST

Sigrun Gunnars­
dóttir og Beinta 
á Torkilsheyggi 
valdar út millum 
1.638 listafólk

10. mai í ár lat upp listafram­
sýning á »Det Nationalhistor­
iske Museum« á Fredriksborg 
slotti. Her er talan um eina 
sokallaða »portræt-framsýn­
ing«, sum Portræt  nú skipar 
fyri. Framsýnarnir eru úr 
Norðanlondum og Eysturev­
ropa.

Framsýningin verður hild­
in annaðhvørt ár, og er hetta 
sostatt sjeynda ferðin hon 
verður hildin.

Í ár komu ikki færri enn 
1.638 listaverk inn, og vórðu 
av hesum 128 vald at sýna 
fram.

Millum hesi 128 vóru tveir 
føroyingar, nevnliga Beinta á 
Torkilsheyggi í Tórshavn og 
Sigrun Gunnarsdóttir á Eiði.

Fotomyndin, sum Beinta 
fekk við, hevur heitið »Vinur 
mín og eg«, og málningurin 
hjá Sigrun hevur heitið  
»Móðir Teresa á Eiði«.

Í frágreiðing til mynd sína 
skrivar Beinta: 

»I en lille landsby på Fær­
øerne, kaldet Selatrað, bor 
Jangrím. Han er organist i 
landsbyens kirken og lever al­
ene i sit barndomshjem som 
ligger yderst i landsbyen. 

Jangrím fik en dag øje på 
en svane der var blevet væk 
fra sin flok, og hvis vinge var 
brækket.

Jangrím tog sig af svanen 
og den blev hans bedste ven. 
Efter seks år er de stadig bed­
ste venner.«

Sigrun skrivar soleiðis um 
sín málning:

»Moder Teresa på væggen 
og Moder Teresa i stolen, beg­
ge to med en stærk kristen 

tro. Den ene arbejdende i Ind­
ien og den anden på Færøer­
ne. Begge med et opofrende 
sind. 

Et forbillede for os andre.«
Tað er Carlsberggrunn­

urin, ið letur virðislønir. Ein 
av hesum virðislønum er 
»áskoðaravirðislønin« og ber 
til at fara inn á heimasíðuna 
hjá Portræt Nu og atkvøða 
fyri teirri mynd, ið einum 
dámar best. Hetta kann ger­
ast  fram til 5. august 2019, tá 
framsýningin letur aftur.

Heimasíðan hjá POR­
TRÆT NU er:
https://portraitnow.org/da/

tel. 341818 frá kl. 8.00 til 20.00 og boða frá.

Fotomyndin hjá Beinut, »Vínur mín og eg« og málningurin 
»Móðir Teresa á Eiði« hjá Sigurn Gunnarsdóttir

Viðgitni marglista­
maðurin úr Fuglfirði 
– Frits Johannesen – 

fyllir 75 ár tann 22. mai
Sprotin leggur fram 
nýtt verk við hansara 
myndlist, og Fuglafjarðar 
kommuna skipar fyri 
føðingardagskvøldi í 
Mentanarhúsinum.

Tiltakið byrjar kl 20, 
og øll eru hjartaliga væl­
komin at heilsa upp á 
Frits, njóta tónleik og 
røður og okkurt gott til 
góma og háls.

Skráin sær 
soleiðis út:
•	 Gentukórið syngur 

3 sangir
•	 Rønn Eliasen, 

mentanarleiðari 
í Fuglafjarðar 
Kommunu, ber 
Frits eina heilsan

•	 Jonhard Mikkelsen 
leggur bókina fram

•	 Hornorkestrið 
spælir 2-3 løg

•	 Odvør á Lakjuni ber 
Frits eina heilsan

•	 Og so okkurt 
óvæntað!

Bøkurnar eru til keyps, 
og Frits skrivar fegin í 
tær.

Borðreitt verður við 
góðum bitum, onkrum 
drekkandi og góðum 
práti.

Tveir føroyingar sluppu 
gjøgnum nálareygað


